
Annotatsiya: Ushbu maqolada gazni oltingugurtdan absorbsion tozalashda 

qo’llanadigan issiqlik almashtirgichining samaradorligini oshirish usullari tahlil 

qilindi. Issiqlik almashtirishda ishchi agent korroziyasini va metallar issiqlik 

o’tkazuvchanlik xossalari tahlil qilinib, uning oldini olish metodlari tavsiya etiladi. 

Bu issiqlik almashtirgichning samaradorlik ko’rsatkichlarni oshiradi. 

Abstract: In this article, the methods of increasing the efficiency of the heat 

exchanger used in the absorption purification of gas from sulfur were analyzed. 

Corrosion of the working agent in heat exchange and thermal conductivity properties 

of metals are analyzed, and methods of its prevention are recommended. This 

increases the efficiency of the heat exchanger. 

Gazni qayta ishlash sanoatining qurilmalarini loyihalash jarayonida paydo 

bo’ladigan qurilmani tarkibiy qismlari uchun loyiq va mos materiallarni tanlash eng 

asosiy va o’ta mas’uliyatli masalalardan biridir. 

Materiallarni tanlashda ularning quyidagi asosiy xususiyatlari hisobga olinishi 

kerak: 

- mustahkamligi; 

- issiqlikka bardoshliligi; 

- emirilishga qarshi kimyoviy chidamliligi; 

- fizik xossalari; 

- texnologik harakteristikalari, tarkibi va tuzilishi; 

- narxi va uni ishlab chiqarish mumkinligi. 

Materialning xossalari qo’llanilish sohasiga, ya’ni undagi muhitlarga 

chambarchas va kattik bog`liqdir. Muhitning temperaturasi o’zgarishi bilan 

materialning hamma mexanik xossalari - korroziyaga chidamliligi, qayta ishlanishga 

moyilligi - keskin o’zgaradi. Shuning uchun materialni tanlashda korroziyaga 

chidamliligiga alohida e’tibor berishi kerak, chunki bu ko’rsatkichga uning uzoq 

muddat davomida ishlatilishi uzviy bog`liqdir. Undan tashqari, korroziya natijasida 

emirilgan material olinayotgan mahsulot sifatini pasaytiradi, rangini yomonlashtiradi. 

Yana shuni nazarda tutish kerakki, qurilmaning materiali qo’shimcha reakstiyalar 

uchun katalizator ham bo’lib qolishi mumkin. 

Konstrukstion material sifatida temir (Fe) texnik toza holda umuman 

qo’llanilmaydi, chunki qimmat turadi va qayishqokliga yuqori. Ayrim hollarda uni 

yuqori bosimli qurilmalarda qistirma sifatida ham ishlatiladi. 

Lekin, temirning uglerod bilan qotishmalari, ya’ni cho’yan va po’latlar kimyo va 

boshqa sanoat qurilmalarini tayyorlashda juda ko’p ishlatiladi. Ma’lumki, kimyo 

sanoatida 85-90% qurilmalar cho’yan yoki po’latdan yasalgan. 

Po’lat materialisiz texnika hozirgi kundagi yuqori mavqeiga erishmagan 

bo’lardi. Bunga sabab, po’latning mustahkamligi, dinamik yuklamalarga bardoshligi, 

quyilish, bolgalanish, shtamplash va payvandlanish qobiliyatiga egaligi, stanoklarda 

qayta ishlanishga moyilligi, arzonligi va mo’lligidir. 

Po’latlarda uglerod miqdori 1,5% gacha bo’lsa, konstrukstion po’latlarda esa 

0,7% dan ortmaydi. 

Texnikada legirlovchi qo’shimchalar ta’siri muhim legirlovchi elementlarga 

quyidagilar kiradi: xrom, nikel, molibden, marganest, kremniy, titan, niobiy, volfram, 

vanadiy. Ayrim hollarda alyuminiy va mislar ham qo’shimcha sifatida po’latlarga 

qo’shiladi. 

Kimyoviy tarkibiga ko’ra po’latlar uglerodli va legirlangan turlarga bo’linadi. 

Bu elementlar po’lat sifatini yaxshilaydi va maxsus xossali qiladi. 

Legirlangan po’latning kimyoviy tarkibi uchun yagona shartli belgilar (harf va 

raqamlar) qabul qilingan. 

U* - uglerodli asbobsozlik po’latlar markalarida. Masalan, X18N12M2T 

markali po’latda 18% xrom, 12% nikel, 2% molibden va 1% ga yaqin titan borligini 

ko’rsatadi. 

Yuqori legirlangan po’lat tarkibida 18-20% xrom va 8-10% nikel bo’lgan 

po’latlar yuqori legirlangan po’latlar deb yuritiladi. Ular korroziya va issiqlikka 

bardoshligi, mustahkamliligi uchun turli sanoatlarda keng qo’llanilmoqda. 

Xozirgi kunda mamlakatimiz korxonalarida qurilmalarni yasashda quyidagi 

legirlangan po’latlar ishatiladi: 1X18N9T, 1X18NPB X16N25M6, XN35VT, 

X22N26, 1X18N12M2T, 1X18N12MZT, X18N9T va boshqalar. 

Yuqorida qayd etilgan po’latlarning fizik xossalari: 

- zichligi -7900 kg/m3; 

- erish temperaturasi -1400 °S; 

- issiqlik o’tkazuvchanligi -4-18 Vt/m-K; 

- issiqlik sig`imi - 0,475 - 0,650 kJ/kg-K; 

- chiziqli kengayish koeffistienti - 17,3-10 1/K. 

Qurilmalarni yuvishda truba va truba oralig‘i ichidagi tarkibni, shtuserlar 

yoki maxsus qobiq va qopqoqdagi maxsus chiqarib tashlovchi muftalar orqali 

bо‘shatiladi. Sо‘ngra ishchi muhitning fizik-kimyoviy xossalariga kо‘ra 

mо‘ljallanadigan vaqt oralig‘ida ular suv bilan yuviladi, keyin bug‘lantiriladi. 

Buning uchun issiqlik almashinish qurilmalarining trubalar bog‘lamiga bug‘ 

liniyasini ulash imkoniyatlari kо‘rib chiqiladi. Bu liniya qurilmalar ishchi 

rejimda mustahkam biriktirilgan bо‘lishi kerak. Yuvish va bug‘latish orqali ikki 

maqsadga erishiladi: portlash va yong‘indan xavfsiz yoki zaxarli moddalardan 

xavfsiz hosil qilish yо‘li bilan qurilmani ochishga tayyorlashga va yuzalarni 

chо‘kindilardan tozalashga. Shuni nazarda tutish kerakki, yuvish - bu trubalar 

tashqi yuzasidan chо‘kindilarni ajratib olishning birdan-bir mumkin bо‘lgan 

usulidir. Shuning uchun issiqlik almashinuv qurilmalarining trubalararo 

bо‘shlig‘ini yuvishga alohida e’tibor qaratish kerak. 

Qurilmalarni mumkin qadar bug‘ bilan isitiladigan issiq suvda yuvish 

kerak. Kerosin neft mahsulotlarini eritadi, koks va boshqa 

mexanik aralashmalar esa aralashma oqimi bilan birga chiqib ketadi. Agar truba 

bо‘shlig‘iga bir vaqtning о‘zida bug‘ ham yuborilsa, bunday yuvishning 

samarasi yana ham ortadi. Kerosinni va isitishga ketadigan issiqlik sarfini 

kamaytirish maqsadida ishlatib bо‘lingan aralashmani ma’lum sig‘imga solinadi 

va undagi chiqindilar tindiriladi, sо‘ngra yana foydalaniladi. 

Yuvuvchi suyuqlik sifatida 100-120°C gacha isitilgan solyar moyi ishlatilsa ham 

bо‘ladi.  

Yuzalardagi chiqindilar va chо‘kindilar kerosin yoki solyar moyida yaxshi 

erimasa, u holda maxsus ingibitorlardan foydalanib, kislotali tozalash 

qо‘llaniladi. Ular truba va qobiq metallari intensiv korroziyasini oldini oladi. 

Odatda xlorid kislotasining «unikol» ingibitori bilan aralashmasi qо‘llaniladi. 

Yuvish davomiyligi yig‘ilgan tajribaga asoslanib, issiqlik almashinish 

qurilmasining har bir guruhi uchun chо‘kindilarning fizik- kimyoviy 

xususiyatlariga qarab aniqlanadi. 

Issiqlik almashinish qurilmalarini yuvishni ifloslanish darajasiga kо‘ra va 

yuvilayotgan vaqtdagi keladigan gidravlik qarshilikka kо‘ra, bittadan yoki 

alohida uchastkalar bо‘yicha amalga oshiriladi. Hamma issiqlik almashinish 

qurilmalarini bir vaqtda yuvish osonroqdir, buning uchun ishlatilayotgan 

trubalar bog‘lamidan foydalaniladi (1-rasm). 

 
1-rasm. Issiqlik almashinish qurilmalarini kimyoviy tozalash usuli 

1-yuvuvchi suyuqlikni tindirsh uchun sig‘im; 2-isitkich; 3- devorli sig‘im; 4-nasos; 

5- chо‘kmani chiqarish shtuseri 

Xulosa qilib aytish mumkinki issiqlik almashtirgichning ishlash muddatini 

hamda jarayon samaradorligini oshirish uning tayyorlangan materialiga bog’liq 

bo’ladi. Uning ishlash samaradorligini pasayishini oldini olish uchun ishchi 

parametrlar va ta’mirlash vaqtini to’g’ri tanlash zarur. 

